
ҼОЖ 81‘ 354 

ӘЛЕУМЕТТІК МӘНІ 

 

Қалмет Самал Бағдатқызы 

breeze_rare@mail.ru 

Л.Н.Гумилев атындағы Еуразия ҧлттық университеті 

Филология факультеті «5В020500» - Филология: қазақ  филологиясы студенті 

Астана, Қазақстан 

Ғылыми жетекшісі – ф.ғ.д., профессор А.Ҥсен 

 

ХХ ғасырдың тарихта ҥлкен ҿзгерістер мен жаңалықтарға толы алтын ғасыр екендігі 

даусыз. Бҧл ғасырда эпистолярлық стильдің де кең қанат жая бастағанын Алаш 

азаматтарының бір-біріне жазған хаттарынан аңғаруға болады. Кез-келген шығармалар заман 

ағымының талабына сай жаңартылып, кейде қысқартуларға ҧшырап, уақыт ҿте келе тҥрлі 

ҿзгертулерге ҧшырап жатуы қалыпты қҧбылыс. Бірақ хаттарды мҧндай батыл ҿзгеріске 

тҥсіру, оның жазылған тарихи уақытын ҿзгерту мҥмкін емес. Себебі тарихи қҧнды хаттар сол 

кезең уақытымен қатталып, ҿзінің мҽңгілік ақиқатымен бірге біте қайнасқан тҥрде бҥгінгі 

кҥнге жетті.  

Хаттардың осы кезеңге жетуінің ҿзі орасан зор кҥшті, мықты қажыр-қайратты талап 

етті. М.Дулатҧлының қызы Гҥлнар Міржақыпқызы анасы аманаттап тапсырып кеткен 

суреттер мен хаттарды сақтап қалу ҥшін де біраз қиындыққа ҧшыраған. Г. Міржақыпқызы 

сақтап келген хаттардың жалпы саны – 7. Эпистолярлық мҧралардың жариялануына ҿте бір 

ҧқыптылықпен қарап, қадағалап отырғаны жҽне қҧнды мҧралардың ешбір ҿзгеріске тҥспей 

ғылыми еңбектерде басылуы  Гҥлнар апайымыздың аманатқа қиянат жасамауым керек деген 

ар-ождандық мақсатының арқасында еді.  

Ҿткен ғасырдың қиын-қыстау кҥндерінде қазақ зиялыларының хат - хабар алатын кісісі 

Ҽ.Бҿкейхан болған. Қазақ зиялылары ҿз хаттарында қоғамда болып жатқан тҥрлі  саяси жҽне 

ҽлеуметтік маңызы бар мҽселелер тҿңірегінде ой бҿлісіп, бір – бірін хабардар етіп отырған. 

Ҧлт азаттығы жолындағы кҥрес басшыларының бірі - Ахмет Байтҧрсынҧлының 1925 

жылдың 1 маусымында  қайраткер Ҽлихан Бҿкейханҧлына жазған хатында Орталықты 

Қызылорда қаласына кҿшіру мҽселесін, ҿзінің алдағы уақытта атқаратын маңызды істері 

туралы баяндайды. Елінің ертеңі ҥшін жанын беруге дайын қайраткер «Қазақ мемлекеттік 

баспасымен келісілген шартқасҽйкес, мен жаңа емле бойынша ҥш грамматика жҽне қазақ 

ҽліппесін қайта жасауым керек. Аяқталу мерзімі: біріншісі – 15-ші маусым, екіншісі – 1-ші 

шілде, ҥшіншісі – 1-ші тамыз, тҿртіншісі – 20-шы тамыз. Міне, сол уақытқа шейін басқа 

жҧмыстарға қарауға мҧршам жоқ, оның ҥстіне Қазақ-қырғыз институтында оқу басталса, 

тағы да уақыт болмай қалады. Сол себепті де 20-шы тамызға дейін Ибраһимнің (Абай) 

ғҧмырбаянын жаза алмайтынымды анық айтамын. 20-шы тамыздан соң уақыт бола ма, жоқ 

па – оны білмеймін» [1; 44]. Ҿзінің Пішпек қаласында болғанын, ондағы қырғыз мҧғалімдер 

сиезінде кҥн тҽртібіне қойылған мҽселелерді хабарлап, саяси мҽселелерге ҿз кҿзқарастарын 

да білдіріп отырады.  

Ал ҧлт кҿсемі, қазақтың ҽйгілі мемлекет қайраткері, ҧлт-азаттық қозғалысының 

басшысы Ҽлихан Бҿкейханның А.Байтҧрсыновқа жолдаған 1925 жыл хатынан сол кезеңнің 

саяси жағдайларына қануға болады. Ҽлихан Ахметке Абай мен Ыбырай туралы жазбаны 

кҥзге дейін бітіруіне болатындығын, ҽсіресе Алтынсары баласы Ыбырай туралы ҿзі жазуын 

сҧрайды. Ыбырайдың Ахметтің ағасы екендігін ескертіп ҿтеді.  «Орталық баспаның 

тапсырмасы бойынша Мағжан Жҧмабайҧлы ҽліппе мен ҿз бетімен оқитындарға арнап 

кіріспелік жазған-ды. Кеше Нҽзір айтады: «Мағжан Жҧмабайҧлының жазған кітабы 

Байтҧрсынҧлының кітабынан жақсы» деп. Ол кітаптар ҽлі басыла қойған жоқ. Маған 

кҿрсетпеді де. Бірақ Нҽзір сыншы емес»[1; 47]. 

Ахмет Байтҧрсынҧлы Пішпекте ҿткен қырғыз мҧғалімдері сиезінде кҥн тҽртібіне 

қойылған мҽселелер туралы, Латын ҽліпбиі жҿніндегі сиез шешімі туралы хабарлап 

Міжақыпқа хат жазады. Осындағы Кҥн тҽртібіне қойылған мҽселелер тіл, ҽріп, емле, ғылыми 

пҽн сҿздері, ескі сҿздерді жинау, мектеп тҥрі. 

Зиялылар тек қоғамдық – саяси мҽселелерді ғана емес медицина, ҿнер саласындағы 

мҽселелерді де басты назарда ҧстап отырды.  Мҽселен, Ҽлихан Бҿкейханның 1925 жылдың 

23 маусымында Мҽскеуден Ахметке жазған хатында «сҥзектің микробына» қатысты, Ҽнші 

Ҽміре Қашаубаевтің Парижге жіберілгелі жатқандығын, ҽншінің ҽн сҿзіне мҽн беріп, нақты, 

киімінің орыс мещандарынша деп бірталай сынайды, қазақ екендігін танытарлықтай қазақша 

киінгенін мақҧл кҿреді.«Ҽміре Қашаубайҧлын Парижге жібермекші. Дауысын мақтастық, 

бірақ ҽн салған кезде, мен қатты ҧялдым. Айтқан ҽнінің сҿзінде мҽн болсайшы. Парижде 

мҽнді ҽнді талап етеді. Ҽншіні Парижге жібере отырып, бір ҽннің сҿзін болса да 

жаттатқызуға болады ғой. Ҽміремен бірге баратын басқа халықтардың ҽншілері ҧлттық 

киімдерін киген, ал біздің Ҽміре орыс мещандарынша киініпті. Бҧл соншалықты қиын ба?» 

[1; 45]. Ҽлиханның бҧл пікірлерінің тамырында  ҧлттық болмысымызды сақтап, ҧлттық 

ерекшеліктерімізді шет елге кҿрсету қажет деген терең ой жатыр.   Қыр баласының идеясы - 

Парижді қазақ киімімен, қазақ сҿзімен таң қалдыру, қазақты таныту, бҧл - елге деген асқан 

сҥйіспеншілік пен шексіз махаббат кҿрінісі.  

Ҽлихан Бҿкейхан Ахметке жазған хатында Орталық баспада кҿрнекті қҧралдар 

шеберханасы бар жҽне олардың қаржысы жеткілікті, жҧмыс жоспары ауқымды екендігін 

айтады. КСРО бойынша халық ағарту ісіне қажетті нҽрселер ҽрбір ҧлттың жағдайы мен 

ерекшелігіне қарай жасалынатындығын, ҿзінің оларға «Қазақ Академиялық орталығымен 

байланысыңдар» деп кеңес айтқанын жеткізеді. «Академиялық орталық енді қазақ мектебі 

мен кҿшпелі оқу ҥйлеріне келеді-ау деген ережелерін кҿрсетіп, арнайы жҧмысымен қоса осы 

мҥмкіндікті пайдаланып, ҿз бағасын берсін. Академиялық орталық, осыны орындауға 

тырысыңыздар» - деп нҧсқау береді[1; 46]. 

«Меңдешҧлы жолдас «Бҿкейханҧлы Еңбекші Қазаққа мақала жазады» деп 

шағымданыпты. Бҧл шағымы 15-маусымда Орталық комитет жанындағы Баспа бҿліміне 

тҥсіпті. Мен ҽлгі шағым бойынша онда отырған татарлар тиісінше тезден ҿткізді. Мҽскеу 

коммунистері: «Қазақтар – ҧлтшылдар» деп жалпыға жар салып айқайлап жҥр. Мен олардан: 

«Айтып жҥргендерің не?» деп сҧрасам, олар: «Ҿздерің ҿздеріңе шағым жасап жҥрсіңдер, 

яғни оны жазған – ҿз қазақтарың» деп айтады[1;47].  Ҽлихан Бҿкейханның ҽлеуметтік-

қоғамдық, саяси-рухани кҿзқарасындағы біршама идеяларын осы хаттарынан айқын аңғаруға 

болады.  

Ҧлт қайраткерлеріне жазушылық, ғалымдық қызметі арқылы Кеңес ҥкіметінің саясатын 

бҧрмалауға жҽне Кеңес ҥкіметін қҧлатуға тырысты, аштыққа ҧшыраған адамдарды астыртын 

ҧйымға біріктірді деген «дҽлелді» айыптар тағылды. Ҧлттың мҧқтаждығын терең тҥсінетін 

ҧлт қайраткерлерінің барлығы қызметтен қуылып, қыспаққа алынды. 

Қазақтың зиялы қауым ҿкілдерін қудалау басталғаннан кейін де Алаш арыстары 

арасындағы хаттар легі ҥзілген жоқ. Қҧзғын жау тек туған жер, туған ҥйден алыстатып 

қойған жоқ, сонымен бірге айдалған жерде тҥрлі қысқарулар мен мекемелерді ықшамдау, 

жер аударылғандарды жҧмысқа алмау деген  «жарлықтармен» жолдарын бҿгей берді. 

Жҧмысқа алмау 1932-33 жылғы азапты кҥндерде соққы ҥстіне соққы болып тиіп жатты. Кҥн 

кҿріс ҿте тҿмен жағдайға жеткендігін, тек ҿл дегендей жан-жақтан қыспаққа тҥскенін 

А.Байтҧрсынов замандас інісі Міржақыпқа жазған хаттарынан байқауға болады: «Орын 

болмаған соң  қай жағынан да болса хал нашар болатыны белгілі. Бір жағынан ауру, екінші 

жағынан суық, ҥшінші жағынан аштық – ҥш жақтан қысып, ҽркімнің ат салысқан кҿмегі 

арқасында кҥнелтіп келе жатқан жай бар. Бҧл қалыппен кҿпке бармай, бір шегіне барып 

тынатын шығармын. [1; 47]  

Алаш қайраткерлерінің айдауда, қайда жҥргендерін қай ит жеккенге жібергендерінен 

де хабардар болып бір-бірін қҧлақтандырып отырған. 

«Қазақ – соқырға кҿрінген, саңырауға естілген болса керек. Ҽлімхан, Ҽуезҧлы екеуі 

тҽуба қылып шыққан. Басқалары: Сейдҽзім, Мҧқамеджан Т., екі дос, Ақбай ақсақ інісімен, 

Ҽшім, ҧзын Мҧхтар – бҧлар Воронеж қаласында; аудандарында – Қошке, Жҧмағали, 

Мҧстафа Б., Ҽбдірахмен, Нҽшір, Кҥдері баласы – бҽрі де қызметте – қатын-балаларымен 

тҧрған кҿрінеді» [1; 49]. 

Ахмет Байтҧрсынҧлы 1934-ші жылдың 8 наурызында Міржақыпқа жазған хатында 

Ҽ.Бҿкейхан ҽлі де хат-хабар алысып тҧрғандығын, Қыр баласының соңғы хатында 

«Смағҧлдан басқамыз аманбыз» деп жазған. Шынында да 1933 жылдың 16 желтоқсанында 

дҽрігерлер «ҿндірістік улану» деген «жылы» диагноз қойған Смағҧл Сҽдуақасов дҥниеден 

ҿткен еді.  

Ахмет Байтҧрсыновтың елге сҽлем ретіндегі соңғы ҿлең-хаты айдауда жҥрген, кейіннен 

сол жақта А.Байтҧрсыновпен дҽм-тҧздас болған  Серікбай  Мамырханов арқылы жеткен. 

Ҿлең-хатта еліне деген сағынышы, махаббаты, басқа тҥскен қиямет-қайымға мҧқалмаған 

асқан тҿзімділікпен, орасан зор сезіммен, кҥрескер рухта жырланады.  Кҥрескер ақын Ахмет 

ту-у тозақта жҥріп те қайраты мҧқалмай, сағы сынбастан, ойлағаны тағы елінің қамы болып, 

сҥргінге салған жҧртына кінҽ артпастан, «...Ел-жҧртты бізден бҧрын кҿре қалсаң, Сҽлем айт 

алты арысқа бізден тегіс» деп, айдауда тағдырдың тезімен бірге болған жерлесі арқылы туған 

елге сҽлем-хат ретінде ҿзегін жарып шыққан ҿлеңін арнайды.  

Еліне «Баяғы кҿксегені сенің бағың,  

Жҥрсе де бақташының қарауында»,- деп, ҿзінің Алаш идеясын қолдаушы,   

Айдалада Ақ теңізде жҥріп, алыстағы туған елін, жерін сағынады.  

 

Кеш жатып, ерте тҧрып жабығады,  

Кеттік деп сенен алыс қамығады.  

Сарыарқа сайран еткен, қайран мекен,  

Ерте-кеш соны ойлап, сағынады, 

 

- деген ҿлең жолдарында еліне ҿкпесін артпай, керісінше жҧртына деген сағынышын керемет 

жырлайды.  

ХХ ғасырдың ҧлылары, зиялы қауым ҿкілдері талай тауқіметті басынан ҿткерді. Сҧм 

империя расында да қазақ қаймағын жазбай таныды, таныды да бірден кҿзі ояу, кҿкірегі 

ашық азаматтардың кҿзін жоюға кірісті.  Бірақ, соның бҽрінен ҧлт мҥддесін жоғары қойып, 

ҿздерін халықтың жоғын жоқтаушысы, жанашырымыз деп білді. Қай шаруаны қолға алса да 

ҧлт мҥддесіне қажетті болғандықтан, қай іске тҽуекел етсе де ҧлт болашағы ҥшін деп 

қимылдаған. ХХ ғасыр азаматтарының қай-қайсысы болмасын елімдеп, ҧлтым деп, халқым 

деп ҿткен адал ерлер еді. 

Алаш қозғалысына қатысқан азаматтардың кҿпшілігі ҧлт мҥддесі ҥшін қуғын сҥргін 

мен азаптауға тҥссе де, ғылым, мҽдениет салаларына қоғамдық саяси мҽселерге орасан зор 

мҧра қалдырды.  

Алаш арыстарының еңбегі, тартқан азаптары мен кҿрген қорлығы, болашаққа деген 

ҥміт – арманы – бҽрі де осы ҧлы мақсатты орындау, туған елі ҥшін тері мен қанын қатар 

тҿгіп, халқына қалтқысыз  қызмет ету еді.  

Эпистолярлық мҧралар ҿз кезегінде ең қҧнды қазына, болашақ ҥшін  асыл дҥние болып 

қала береді. Бҥгінгі һҽм келешек ҧрпақ ҥшін ата-баба мҧрасы – ҧлттың асыл қазынасы, алтын 

діңгегі екендігі ақиқат.Ғалым Рымғали Нҧрғали айтпақшы «ХХ ғасырдағы қазақ ҽдебиеті – 

ҧлттық ҿнердің алтын ғасыры, ол туралы айтылар сҿз ҧзақ болмақ».  

Ғылыми жетекшісі – Р.Тҧрысбек 

 

Ҽдебиет ҽлеміне ақын-қаламгер ретінде таныс Қосжан Мҥсірепов 1932 жылы 9 

қаңтарда Оңтҥстік Қазақстан облысы Ордабасы ауданы Бірлік елді мекенінде «Бҿржар» 

ҿзенінің жағасында дҥниеге келген. «Бірлік» жетіжылдық мектебін бітіріп, Шымкенттегі 2 

жылдық мҧғалімдер институтының дайындық курсына тҥседі. Бірлік мектебінде мҧғалім 

болады. Ҥш жылдан кейін Арыс аудандық оқу бҿліміне инспектор болып тағайындалады. 

1954 жылы 22 жасында Арыс аудандық  «Социалистік жол» газетінің редакторы болды. 

Кейіннен Алматы қаласындағы ҚазМУ-дың журналистика факультетіне  тҥседі.«Қазақстан 

пионері» (қазіргі «Ҧлан»), «Жетісу» газеттерінде, «Мҽдениет жҽне тҧрмыс» (қазіргі 

«Парасат») журналында қызмет істеді.  Ҿзіне жҥктелген қай міндетті болмасын қашанда 

абыроймен атқарды. «Мҽдениет жҽне тҧрмыс» журналында келелі мҽселелер кҿтеріп, тың 

айдарлар ашты». Алғашқы жинағы «Менің қарындасым» деген атпен 1959 жылы шыққан. 

Кейіннен «Менің апам дҽрігер», «Кім кҥшті?», «Арман лебі», «Жалын», «Алау», «Дос 

жҥрегі», «Раушан» атты жыр кітаптары, «Гҥлжазираның ауылы» новеллалар жинағы жарық 

кҿріп, ҽдеби қауым мен оқырман тарапынан ҥлкен қолдауға ие болады. 1968 жылы 3 

наурызда 35 жасында дҥниеден ҿткен.   

Мен – Адаммын 

жалғыздыққа жаны қас, 

Мейманынан тҿрдегі ҥйі арылмас! 

Жиналмайды дастарханым достарға, 

Мен – қазақпын, есігі ешбір жабылмас [1.145]– деп жырлаған, поэзияға 

кҿркемдік пен жылылыққа толы шығармаларымен келген ақын ҿзінің аз ғҧмырында сол 

кезең суретін, уақыт рухын дҽл бере алды.  Ақын ҿлеңдері сырлы сезімге, терең 

философиялық ойларға толы, ҽрі кҿркем де кестелі: 

Жырлайтҧғын ҿлкем бар, ҿзенім бар, 

Шыңдайтҧғын жырымды ҿз елім бар. 

Сырласуға, достармен ойласуға 

Сҿз алатын менің де кезегім бар. 

 

Кезегімде сыр шертіп беремін мен, 

Арман қуып, асығып келемін мен. 

...Ҿз арнамда жатамын ҿзім шалқып, 

Асып-тасып кетпеймін кемерімнен! [1.47-48] – деп сыр шерткен ақын 

қаламынан сҧлу да сырлы жыр оюлары кестеленді. Ақын туған жерге деген сҥйіспеншілігін, 

анаға деген махаббатын, ҿмірге деген қҧштарлығын, жан – жҥрек сырларын асқан 

іңкҽрлікпен жырлады. Қ.Мҥсірепов туған жер тақырыбына арналған «Туған жер», «Содан ба 

екен», «Қанатым болса, дариға!», «Шымкентім - туған қалам», «Менің ҿзенім», «Сырласу», 

«Қҧттықтау», «Туған жерде», «Бҽрі де мҧнда жетеді», «Ҿзіңді туып-ҿскен қонысым деп» т.б. 

